
Seduta ta' I-1 ta' Gunju, 2010

Citazzjoni Numru. 588/2008

Emanuel u Mary Doris konjugi VASSALLO

VS

BANK OF VALLETTA p.l.c. u Francis Caruana

[I-Qorti:

Rat ir-Rikors Mahluf imressaq fis-6 ta’ Gunju, 2008, li bih
u ghar-ragunijiet hemm imsemmija, l-atturi talbu li din il-
Qorti (a) ssib li I-imgiba tal-imharrek Francis Caruana li,
meta qabez lil hinn mill-mandat minnhom lilu moghti,
sarraf zewg cheques mahrugin minnhom u pagabbli il
terza persuna billi bidilhom fbank drafts mahrugin mill-
Bank imharrek pagabbli lill-istess terza persuna,
tikkostitwixxi frodi ¢ivili maghmul bi hsara ghalihom; (b)

issib li [-Bank imharrek kien negligenti fil-konfront
taghhom; (¢) issib li lI-imharrkin, jew min minnhom, iridu
jwiegbu ghad-danni mgarrbin  mill-atturi  minhabba
ghamilhom; (d) tillikwida d-danni mgarrbin minnhom; u (e)
tikkundanna lill-imharrkin, jew lil min minnhom, ihallashom
id-danni hekk likwidati;

Rat id-degriet taghha tas-16 ta’ Gunju, 2008, li bih ordnat
in-notifika lill-imharrkin u tat direttivi lill-atturi dwar it-tressiq
tal-provi min-naha taghhom;

Rat it-Twegiba Mahlufa mressqa mill-Bank imharrek fit-8
ta’ Lulju, 2008, li biha laga’ ghall-azzjoni attri¢i billi, b’mod
preliminari, gal li [-azzjoni attric¢i hija irrita, inammissibbli u
nulla ghaliex hija manifestament konfuza billi [-atturi
jallegaw il-ksur kuntrattwali, il-frodi u n-negligenza f’kawza
wahda, u dan minbarra wkoll li huma geghdin jitlobu d-
danni a kawza tan-negligenza (ex delicto) u mhux a bazi
ta’ ksur kuntrattwali (ex contractu), meta |-premessi tar-
Rikors huma msejsin fuq il-ksur tar-rabta kuntrattwali. BI-
istess mod, |-azzjoni ma tiswiex ghaliex waqt li kontra I-
imharrek |-iehor l-azzjoni hija msejsa fugq ghamil
frawdolenti, fil-konfront tal-Bank eccipjenti, I-kaz jinbena
fug in-negligenza. Laqa’ wkoll fil-mertu billi gal li hu ma
kien bl-ebda mod negligenti fghamilu u ghalhekk ma jrid
iwiegeb ghall-ebda danni lejn I-atturi. Zied jghid li jekk I-
imharrek Caruana qabez il-mandat moghti lilu mill-atturi,
jrid iwiegeb ghal dan l-istess Caruana u mhux il-bank
eccipjent, li ma kellu x’jagsam xejn mal-istess mandat.
F’kull kaz, il-Bank ma kien bl-ebda mod miftiehem ma’
Caruana f'xi mgiba li setghet kienet frawdolenti. Kulma
ghamel fdawn il-grajja kien skond il-prattika bankarja u I-
ligi u b’bona fidi;

Rat illi I-imharrek Francis Caruana nagas |i jressaq
Twediba Mahlufa minkejja li laga’ n-notifika bil-mezz tal-
affissjoni u tal-pubblikazzjoni skond I-artikolu 187 tal-
Kapitolu 12 tal-Ligijiet ta’ Malta u ghalhekk waga’
kontumadci;

Rat id-degriet taghha tas-27 ta’ Mejju, 2009, Ii bih
gieghdet il-kawza ghas-smigh;

Rat id-dikjarazzjoni maghmula mill-avukat difensur tal-
atturi wagt is-smigh tat-13 ta’ Ottubru, 2009, li biha fisser
li I-azzjoni kontra I-Bank imharrek hija wahda ta’ ksur ta’
relazzjoni kuntrattwali bejn il-Bank u Klijenti tieghu (I-
atturi), u sehaq li I-allegazzjonijiet tal-atturi ta’ mala fidi ma
jirreferux ghall-imsemmi Bank, izda ghall-imharrek l-iehor;

Semghet it-trattazzjoni tal-avukati tal-partijiet;
Rat I-atti kollha tal-kawza;

Rat id-degriet taghha tat-13 ta’ April, 2010, li bih halliet il-
kawza ghas-sentenza dwar |-eCCezzjonijiet preliminari
dwar in-nullita’ tar-Rikors mahluf tal-atturi;

Ikkunsidrat:

lIli din hija azzjoni ghad-danni. L-atturi jghidu li huma taw
mandat lill-imharrek Caruana, fuq offeta maghmula
minnu stess, biex ihallsilhom kont li huma kellhom mal-
Awtorita’ dwar it-Trasport (kif kienet ghadha tissejjah dak
iz-zmien) billi tawh fidejh zewd cheques pagabbli lill-
istess Awtorita’. Jghidu li minflok Caruana ghadda biex
ihallas id-dejn taghhom, mar il-Bank, talab Ii jinhargu bank
drafts tal-istess ammont taz-zewg cheques u wzahom
biex ihallas dejn li kellu hu mal-istess Awtorita’ u mhux id-
dejn li kellhom l-atturi. L-atturi jgisu li dan |-ghamil ta’
Caruana kien wiehed frawdolenti, u jixlu lill-Bank imharrek
li ma messu qatt laga’ t-talba ta’ Caruana biex isarraf |-
imsemmija cheques mahrugin minnhom kif talbu jaghmel
l-imharrek Caruana;

llli I-Bank imharrek laga’ b’eécezzjonijiet preliminari u
wkoll b’ohrajn fil-mertu. L-ewwel e¢cezzjonijiet preliminari
huma dawk tan-nullita’ tal-att gudizzjarju. lI-Bank
imharrek jibni din I-e¢¢ezzjoni fuq tliet ferghat: [i t-talbiet
attri¢i jigbru fkeffa wahda I-ksur kuntrattwali, |-frodi u n-

! Pag. 33 tal-process

negligenza (l-ewwel ec¢ezzjoni); li m’hemmx rabta bejn il-
premessi u t-talbiet — billi tal-ewwel jinbnew fuq il-kawzali
tan-nuqqgas ta’ adempiment kuntrattwali filwaqt i t-talbiet
jinbnew fug il-bazi tad-dannu ex delicto (t-tieni
ecctezzjoni); u li ma tistax issejjes kawza fejn kontra parti
mharrka tallega frodi u kontra parti ohra tallega n-
negligenza dwar l-istess fatt (is-sitt e¢cezzjoni);

llli din is-sentenza qieghda tinghata dwar [-imsemmija
eccezzjonijiet preliminari li, fis-sewwa, ghandhom I-ghan
wiehed li jwaqqghu l-azzjoni attric¢i;

[lli 1-Qorti jidhrilha li, gabel xejn, hu xieraq li tibda I-
konsiderazzjonijiet taghha dwar I-elementi legali tal-
eccezzjoni taht ezami billi ttenni li ghandha ssir distinzjoni
bejn in-nullita’ ritwali ta’ att gudizzjarju u l-infondatezza fil-
mertu tat-talbiet infushom. I1lI-Qorti tifthem |i fil-kaz ta’
eccezzjoni ta’ nullita’ tal-att (bhalma ghandha quddiemha
f'dan il-kaz), hija trid tfittex u tqis biss dwar dik in-nullita’ li
tkun imputabbli ghal difett ta’ forma aktar minn wiehed ta’
sustanza (fis-sens ta’ zball jew nuggas sostantiv)?, liema
difett ma jkunx jista’ jigi tollerat minghajr hsara ghal xi
principju ta’ ustizzja pro¢edurali®;

i ma’ dan il-Qorti zzid tghid ukoll li ghandha ssir
distinzjoni ohra dwar in-nullita’ ta’ att, u jigifieri dik li
taghraf bejn nullita’ assoluta u dik relattiva. F’tal-ewwel, il-
Qorti ghandha dmir li tigbed I-attenzjoni tal-partijiet u tiehu
provvediment ukoll ex ufficio, imma mhux hekk il-kaz f'tat-
tieni*. Minbarra dan, biex att gudizzjarju jigi dikjarat null u
jitwaqqaf il-kors tieghu, “jehtieg Ii jkunu jikkonkorru
ragunijiet gravi, fosthom nuqqasijiet ta’ evidenti
pregudizzju ghad-difiza tal-konvenut; u huwa risaput li |-
legislazzjoni u I-gurisprudenza patrija ilhom
progressivament jirrifuggu mill-formlizmu eccessiv, fonti

2 App. Kumm. 30.6.1994 fil-kawza fl-ismijiet Micallef vs Krogh Jacobsen
(Kollez. Vol: LXXVIIL.ii.172)

® Ara App. Civ. 21.5.1995 fil-kawza fl-ismijiet Ellul vs Gera de Petri et (Kollez.
Vol: LXXIX.ii.434) u s-sentenzi hemm imsemmija

* Ara P.A. SM 1.10.1910 fil-kawza fl-ismijiet Ludovico Magro vs Pio Zammit
(mhix pubblikata), li fiha espozizzjoni ¢ara w tajba tal-effetti tan-nullita’ ta’ att
gudizzjarju

ta’ litigji zejda u prokrastinazzjonijiet inutili, purke’
ovvjament ma tirrizultax l-effettiva vjolazzjoni tal-ligi";

i I-ligi tippreskrivi, fost I-ohrajn, li r-Rikors Mahluf ghandu
jkun fih tifsir ¢ar u sewwa tal-oggett u r-raguni tat-talba.
Dan ifisser ukoll li |-premessi ghat-talbiet ghandhom
iwasslu lil min gieghed jagra I-att biex jara rabta bejn dawk
il-premessi u t-talbiet. Marbut ma’ dan ir-rekwizit, hemm
il-prin¢ipju li I-parti mharrka trid tinghata I-fakolta’ li tkun
tista’ tiddefendi kif jixraq lilha nnifisha mill-pretensjoni ta’
min iharrikha®;

lIli nghad ukoll li fejn ma jkunx hemm kontradizzjoni ghall-
ahhar bejn il-premessi u t-talbiet jew bejn it-talbiet
innifishom, il-Qrati ghandhom igisu b’Cirkospezzjoni
ecctezzjoni ta’ nullita’ ta’ att gudizzjarju. Biex Rikors
Mahluf jghaddi mill-prova tal-validita’ huwa bizzejjed i t-
talba tkun imfassla b’'mod tali li I-persuna mharrka tithem |-
intenzjoni ta’ min harrikha” u li tali tifsila ma tkunx ta’
hsara ghall-imharrek li jiddefendi lilu nnifsu mit-talba tal-
attur®;

llli fil-kkaz prezenti, I-Bank imharrek isemmi n-nullita’ tar-
Rikors Mahluf tal-atturi fuq il-bazi li I-atturi kellhom jaghzlu
bejn talba u ohra tal-allegazzjoni taghhom u bejn rimedju
mitlub u iehor u mhux jorbtuhom flimkien u jitolbuhom it-
tnejn. Hawnhekk tinholoq gaghda li hija I-oppost ta’ meta
tigi eccepita n-nullita’ ta’ Rikors Mahluf minhabba n-
nuqqas ta’ talba meqjusa bhala mehtiega. Skond I-
argument tal-Bank imharrek, ghalhekk, l|-azzjoni attriCi
hija milquta b’kontradittorjeta’ minnha nnifisha li taghmilha
insanabbli. Din il-kontradittorjeta’ jaraha fil-fatt li I-azzjoni
attri¢i tinbena fuq kawzali ta’ rapporti guridici differenti;

llli ta’” min jghid ukoll li I-Qrati taghna kellhom fghadd ta’
kazi mressga quddiemhom it-tagbida li jgisu e¢cezzjoni ta’

® App. Kumm. 15.4.1977 fil-kawza fl-ismijiet John Mallia vs Maria Assunta
Borg et (mhix pubblikata)
® Ara, per ezempju, P.A.5.6.1959 fil-kawza fl-ismijiet Sciortino et vs Micallef
sKoIIez. Vol: XLIIL.ii.748)

P.A. :14.2.1967 fil-kawza fl-ismijiet J.G. Coleiro vs Dr. J. Ellul (Kollez. Vol:
L1.ii.779);
& App. Kumm. 20.1.1986 fil-kawza fl-ismijiet Carmelo Bonniéi vs
Eucharistico Zammit noe et

nullita’ tal-att promotur ta’ kawza fuq il-bazi tal-
kontradittorjeta’ tal-kawzali u t-talbiet infushom, u gieli
lagghuha wkoll. L-istess jinghad ghal kazijiet fejn kawza
wahda kienet fis-sewwa zewd azzjonijiet fdaqqa li I-
wahda teskludi lill-ohra®. Kien hemm sentenzi ohrajn li
fissru I-limiti safejn ghandha tmur il-Qorti biex tgis Rikors
Mahluf bhala wiehed siewi, ghalkemm ikun fih xi
nuqgasijiet'®. Din l-e¢éezzjoni tgieset fid-dawl tal-artikolu
156(1) tal-Kapitolu 12, li jitkellem dwar il-htiega li r-Rikors
Manhluf ikun fih tifsir ¢ar u sewwa tal-oggett u r-raguni tat-
talba;

lli, kif inghad f'ghadd ta’ decizjonijiet tal-Qrati taghna, id-
distinzjoni bejn nullita’ mtellgha taht il-paragrafu (¢) u dik
taht il-paragrafu (d) tas-sub-artikolu (1) tal-artikolu 789,
tikkonsisti fil-fatt li, ftat-tieni, l-att gudizzjarju jkun milqut
minn nuqqgas ta’ partikolarita’ essenzjali mehtiega mil-ligi,
u mhux “sempliéi” ksur tal-forma preskritta'*. Huwa xieraq
li jissemma li I-ligi titkellem dwar “partikolarita’ essenzjali”
u mhux partikolarita’ kwalsijasi. Biex partikolarita’ fatt
gudizzjarju titqgies bhala “essenzjali” jehtieg li jintwera li n-
nuggas taghha fdak Il-att ixekkel serjament u
irrimedjabbilment xi wiehed jew aktar mill-ghanijiet
legittimi tar-regoli procedurali li I-kawzi jimxu b’heffa,
efficjenza, ekonomija u harsien tal-jeddijiet u tad-difiza u
tal-prin¢ipji tal-gustizzja naturali'?;

lIli, fwahda mis-sentenzi |i gieset kwestjoni bhal din taht
ezami jinghad hekk: * . ma hemmx kwestjoni i
dofttrinarjament huwa importanti li jigu, ghall-finijiet ta’ I-
oggett tat-talba u tad-dritt li jiddeterminaha, ezaminati
attentament il-fattijiet i jkunu taw lok ghall-gudizzju, u
dawn il-fattijiet ma jistghux ma jkunux a konjizzjoni tal-
kontendenti; jekk minn dawn il-fattijiet jitnissel aktar minn
dritt wiehed sabiex id-domanda tkun imressqa | quddiem
fgudizzju, ma hemm xejn fil-ligi Ii I-attur li jippromwoviha

° Ara, per ezempju, Kumm. 9.1.1995 fil-kawza fl-ismijiet Aquilina et vs
Ruggier noe (Kollez. Vol: LXXIX.iv.1334)

0 Ara, per ezempju, App. Civ. 6.3.1996 fil-kawza fl-ismijiet Zammit et vs
Zammit Tabona noe et (Kollez. Vol: LXXX.i.454)

! Ara, per ezempju, P.A. C.S.:4.11.1988 fil-kawza fl-ismijiet Carmelo Galea vs
Pawlu Cuschieri (mhix pubblikata)

 P.A. GCD 31.10.2008 fil-kawza fl-ismijiet Diane Vella et vs Medserv
Operations Limited

ma jkunx jista’ jiddeducihom jekk jittendi li huma ntizi
ghall-otteniment ta’ l-oggett propost, salv li l-istess ma
humiex inkonciljabbli.  Dina r-redazzjoni ta’ I-att tac-
Citazzjoni ma tirrendix dak |-istess att ghall-kawzalijiet
tieghu mhux car, izda se mai turi in forza ta’ liema drittijiet
(‘jus petendi”) I-attur ikun qieghed jippromwovi [-azzjoni.
Apparti dana, ebda pregudizzju ma jitnissel lill-konvenut
minn dana l-agir guridiku, ilghaliex huwa jkun jista’
jirripudja l-azzjoni attri¢i ghad-drittijiet kollha radikati fl-att

promotorju tal-kawza. . . "*3;

llli jidher li hija haga iebsa li tghid b'regola minn qabel
liema huma dawk I|-azzjonijiet multipli li ma jogoghdux
flimkien: il-kejl xieraq hu li |-kwestjoni titgies minn kaz
ghal kaz. Hekk, per ezempju, huwa stabilit li azzjoni
pussessorja ma jmisshiex titressaq flimkien ma’ wahda
petitorja®*, jew li l-azzjoni ta’ reintegrazzjoni tal-pussess (I-
“actio spolii”) ma titressagx flimkien mal-azzjoni taz-
zamma fil-pussess (I-“actio manutentionis”) u dan minkejja
li t-tnejn huma azzjonijiet pussessor;ji*™;

llli din il-Qorti hija tal-fehma li att gudizzjarju m’ghandux
jithassar kif gieb u lahaq u, safejn jista’ jkun, ma thassrux.
Din il-Qorti kellha kemm-il okkazjoni fejn stharrget il-
kwestjoni tas-siwi ta’ atti mressqa quddiemha u segwiet
linja li ma thallix il-kwestjoni sostantiva tingieb fix-xejn fuq
il-konsiderazzjoni tal-formalita’, u din tibga’ I-fehma taghha
llum ukoll;

llli din il-fehma taghha hija msahha wkoll bi kliem il-ligi
nnifishom meta, b’riferenza ghas-sub-inciz (¢) tal-artikolu
789(1) tal-Kodici tal-Pro¢edura Civili jinghad li I-e¢éezzjoni
tan-nuqqgas ta’ siwi tal-att gudizzjarju ma tistax tinghata
jekk kemm-il darba n-nuqqgas jew vjolazzjoni jkunu jistghu
jissewwew taht kull dispozizzjoni tal-ligi. F’'dan ir-rigward,
jigi Pmohnhna Il-artikolu 175 tal-istess Kodici li jhalli li jsiru

'3 App. Civ. 14.11.1949 fil-kawza fl-ismijiet Borg noe vs Vincenti (Kollez.Vol:
XXXIILi.535, a fol. 538)

* App. Civ. 10.10.2003 fil-kawza fl-ismijiet Buhagiar et vs Buhagiar (Kollez.
Vol: LXXXVILii.778)

* App. Civ. 7.3.1958 fil-kawza fl-ismijiet Tabone vs DeFlavia (Kollez. Vol:
XLILi.87)

bidliet tassew radikali fatt udizzjarju b’mod li ma jhalluhx
jithassar™®;

lIli £din il-kawza I-Qorti ssib li I-mod kif inhuma mfasslin it-
talbiet attrici jidher ¢ar li jippruvaw jolqtu I-imgiba taz-zewg
imharrkin — Caruana u I|-Bank. Mhemmx dubju li I-
pretensjonijiet attri¢i jitnisslu kollha mill-istess grajja, izda
l-atturi nfushom jghabbu b’responsabbilta’ differenti liz-
zewq imharrkin. Dan il-fatt intwera ¢ar ukoll bil-kjarifika
maghmula mill-gharef difensur tal-atturi waqt [|-ewwel
smigh;

lIli m’ghandux ikun hemm I-icken dubju li ma hemm |-ebda
nullita’ ta’ att gudizzjarju fejn kawza wahda titressaq
kontra izjed minn parti wahda mharrka. U langas igib
nullita’ |-fatt li mhux it-talbiet kollha jkunu jolgtu lill-
imharrkin bl-istess mod. Dak li jghodd hafna hu li kull
wahda mill-partijiet imharrkin tkun fqaghda li taghraf dak i
ged jigi allegat kontriha u tkun fgaghda li tiddefendi ruhha
kontra dik |-allegazzjoni. Fil-kaz tal-lum (u sahansitra mill-
fatti msemmija fil-kontro-protest tal-bank imharrek qabel
infethet il-kawza) jidher ¢ar li I-Bank imharrek jaghraf
sewwa Xinhu dak li I-atturi jixluh bih u li jidher i huwa
midhla ta’ fatti ohra li I-atturi nfushom ghadhom lanqgas
semmew jew mhux fl-interess taghhom li jsemmu;

llli langas ma jista’ jinghad li I-azzjoni attri¢i tkun wahda
“konfliggenti” minn gherugha jekk kemm-il darba tkun
mibnija fuq izjed minn kawzali wahda, sakemm I-istess
kawzali ma jkunux ta’ ghamla li ma jkunux jistghu ghal
kollox joqgoghdu flimkien. Fil-kaz li I-Qorti ghandha
quddiemha llum, l-atturi jallegaw (ghaliex sa dan il-waqt
kulma ghandha quddiemha huma allegazzjonijiet i |-atturi
ghad iridu jippruvaw kif imiss) imgiba frawdolenti min-
naha tal-imharrek Caruana, u mgiba negligenti min-naha
tal-Bank imharrek, indotta mill-qerq tal-istess imharrek
Caruana. Imbaghad, dik in-negligenza wasslet ghal ksur
ta’ obbligi kuntrattwali li [-Bank jista’ jkollu mal-atturi bhala
klijenti tieghu. I[I-Qorti ma tarax li f'dan il-kwadru hemm xi

'® App. Inf. 15.1.2010 fil-kawza fl-ismijiet Keyland Co Ltd et vs Josephine
Xuereb

nullita’ essenzjali u wisq anqas xi nullita’ formali tar-Rikors
Mahluf;

lIli, ghall-istess raguni wkoll, langas ma ssib li hemm
nuggas ta’ rabta bejn il-premessi tar-Rikors u t-talbiet,
ghaliex |-espozizzjoni tal-fatti fdawk il-premessi hija ¢ara
bizzejjed biex gari bil-ghaqal taghhom juri fejn hemm |-
attribuzzjoni ta’ qerq, fejn hemm [-attribuzzjoni ta’
negligenza u fejn ukoll hemm Il-attribuzzjoni tal-ksur
kuntrattwali. Minbarra dan, it-talbiet m’humiex vagi u
langas huma mfasslin fis-sura alternativa li jitfghu I-ghazla
tar-rimedju fhogor il-Qorti’

llli, fid-dawl ta’ dawn il-konsiderazzjonijiet kollha, I-Qorti
ssib li |-ec¢ezzjonijiet preliminari dwar is-siwi tal-att
gudizzjarju promotur m’humiex misthoqga u ghalhekk
mhix sejra tilgaghhom;

Ghal dawn ir-ragunijiet, il-Qorti gieghda taqta’ u tiddeciedi
billi:

Tichad l-ewwel, it-tieni u s-sitt eccezzjonijiet
preliminari tal-Bank imharrek, bl-ispejjez kontrih, u dan
billi ssib li [-azzjoni attrici kif imressga m’hijiex milquta min-
nullita’ ghall-finijiet tal-artikolu 789(1)(¢) u (d) tal-Kapitolu
12 tal-Ligijiet ta’ Malta.

Moqrija

< Sentenza In Parte >

7 App. Inf. 12.6.2009 fil-kawza fl-ismijiet Anthony Grima et vs David Micallef
noe

